RAPORT EVIDENCE


Mbi takimin e zhvilluar online, me shoqërinë civile me temë “KONSULTIM DHE BASHKË-KRIJIM ME SHOQËRINË CIVILE PËR ANGAZHIMET E QENDRËS KOMBËTARE TË BIZNESIT NË PLANIN KOMBËTAR TË VEPRIMIT PËR QEVERISJE TË HAPUR 2026–2030 NË KUADËR TË INICIATIVËS PËR QEVERISJE TË HAPUR”.

Në kuadër të Iniciativës për Qeverisje të Hapur (Open Government Partnership- OGP) dhe Planit të Veprimit, Qendra Kombëtare e Biznesit ka marrë përsipër disa angazhime që lidhen me regjistrimin e të dhënave të pronarëve përfitues dhe përditësimin e tyre nga subjektet raportuese, sipas afateve dhë kërkesave të parashikuara në ligjin “Për Regjistrin e Pronarëve Përfitues”, i ndryshuar. Si një hallkë e rëndësishme e këtij proçesi, që prej miratimit të kuadrit ligjor dhe aktivizimit të regjistrit, Qendra Kombëtare e Biznesit organizoi një takim online në datë 13.03.2026, me shoqërinë civile me qëllim përfshirjen e tyre në angazhimet e ndërmarra dhe konkretisht, si më poshtë për:
1. Sensibilizimin dhe ndërgjegjësimin e subjekteve raportuese mbi detyrimin e regjistrimit dhe të përditësimit të të dhënave të pronarëve përfitues.
2. Vlerësimin e praktikave më të mira të vendeve të Bashkimit Europian mbi procesin e regjistrimit të të dhënave të pronarëve përfitues.
3. Rishikimin e legjislacionit në fushën e regjistrimit të të dhënave të pronarëve përfitues, në kuadër të përmirësimit të procedurës së ndjekur mbi regjistrimin e të dhenave të pronarëve përfitues.
Qendra Kombëtare e Biznesit në datë 09.03.2026 dhe 10.03.2026 nga adresa zyrtare, dërgoi një ftesë me e-mail grupeve të interesit (lista bashkëlidhur), ku informoheshin mbi procesin e OGP dhe iniciativën e QKB lidhur me 3 (tre) angazhimet e marra. 
Gjatë takimit zhvilluar në datë 13.03.2026 ora 10:00, në hyrje të tij u prezantua një material mbi OGP se cfarë është në vetvete dhe historikun e saj dhe më pas u shpjeguan 3 (tre) angazhimet, një përshkrim i shkurtës për secilën prej tyre dhe aktivitetet të cilat QKB propozonte. Nga përfaqësues të shoqërisë civile u propozuan rekomandime të ndryshme të cilat lidhen me emërtimin apo kategorizimin për shoqërinë civile në ligjin për pronarin përfitues, për penalitetet të cilat duhet të jenë në proporcion me organizatat jofitimprurëse, për ndryshimet në strukturën e OJF-ve të ketë facilitete dhe faktin që OJF të cilat regjistrohen në gjykatë dhe marrin një numër NIPT në DPT janë të identifikueshëm. Nga ana e Qendrës Kombëtare të Biznesit u mirëpritën të gjitha rekomandimet dhe u ftuan të gjithë shoqëritë që ishin pjesë e këtij takimi që, nëpërmjet workshopeve, seminareve apo takimeve që ato marrin pjesë të na ndihmonin duke parë se si vendet e tjera europiane e kanë të rregulluar pjesën e kategorizimit dhe emërtimin për shoqërinë civile në ligjin e pronarit përfitues dhe ta ndajnë me ne në formën e sugjerimeve dhe diskutimeve në takimet e rradhës. Gjithashtu pjesëmarrësit u informuan se QKB-ja ka organizuar një takim dhe me gjykatën për të parë mundësinë që nëpërmjet saj dhe QKB-së të ketë një ndërlidhje dhe cdo regjistrim të përcillet dhe në regjistrin e pronarëve përfitues, njësoj sic subjektet tregtare kanë regjistrimin e njëkohshëm dhe regjistrimi fillestar kryhet njëkohësisht si në regjistrin tregtar ashtu dhe në atë të pronarit përfitues. Gjithashtu u diskutua se nga ana e QKB-së do të propozohej dhe rivlersohej fakti që, me ndryshimet ligjore të ketë dhe një akt amnistie për gjobat e vëna, pasi qëllimi i ligjit nuk është vendosja e kundravajtjeve administrative por popullimi i regjistrit me të dhënat e pronarëve përfitues. 
Nga subjektet raporuese u vlerësua shumë kjo nisëm dhe u shprehën se janë të gatshëm për bashkëpunim të mëtejshëm. 























